
Il-Minuti tal-Laqgħa Nru. 51 li saret l-Erbgħa, 27 ta’ Ġunju, 2007 ġew konfermati.

PERFORMANCE AUDIT REPORT ON ETC’S JOB MATCHING SERVICE
THE CHAIRMAN (Onor. Charles Mangion):  Ngħaddu mal-ewwel għall-aġenda tal-lum u nsejjaħ fuq il-mejda magħna lill-uffiċjali ta’ l-ETC.

Ms. Sue Vella, is-Sur Charles Cassar, is-Sur Joe Cutajar u s-Sur Raphael Scerri  ħadu posthom madwar il-Mejda.

THE CHAIRMAN:  Milli nista’ nifhem għandkom xi presentation u għalhekk nistgħu ngħaddu mal-ewwel għaliha sabiex eventwalment il-Membri tal-Kumitat ikunu jistgħu jagħmlu d-domandi li jixtiequ jagħmlu.

Ms. Vella.  

MS. SUE VELLA (Chief Executive Officer, ETC):   Mr Chairman, f’isem sħabi nirringrazzja lilek u lill-Membri tal-Kumitat għall-istedina tagħkom.  Il-presentation li għandha hija ta’ madwar seba’ minuti u titkellem dwar l-ETC u l-key functions tagħha.  

Fejn qed naraw il-kulur blue skur qed jirriferi għall-employment training services, supported employment, business development, finance and other miscellaneous li żviluppaw fl-aħħar snin.  Kull division għandha l-core functions tagħha u jekk inkomplu neżlin ‘l isfel naraw li hemm l-employment services, il-vacancy profile unit fejn nirċievu l-vacancy details mill-employers, ir-registrar u l-employment advisors, il-job experience scheme, il-parastatal unit fejn nirċievu u nipproċessaw ir-requests għar-recruitment fis-settur pubbliku u l-eures office li tiddijlja mal-mobility fl-EU.  

Fid-division tat-training services hemm il-basic skills programme li qed niżviluppawh iżjed, il-vocational programmes fejn għandna ’l fuq minn 60 kors, it-traineeship scheme, l-entrepreneurship scheme u l-basic employment training għaż-żgħażagħ li jitilqu l-iskola mingħajr O levels.  Hemm ukoll it-training grants, il-business promotion act, it-training subsidy scheme, li hija skema ġdida għall-micro enterprises, u l-apprenticeships u t-traineeships.  It-traineeships huma forma iktar qasira mill-apprenticeships imma based on and off the job training.  

Fis-supported employment hemm il-functions ta’ disadvantaged groups bħalma huma l-very long term unemployed jiġifieri li jkunu ilhom ħames snin jew iżjed jirreġistraw, l-uffiċċju ta’ Għawdex, l-administration u d-data protection. Fil-business development hemm il-human resources information unit, fejn nipproċessaw l-engagement and termination forms li permezz tagħhom inżommu l-labour market database tal-gainfully employed, hemm il-labour market information section fejn issir l-analisi tad-data, hemm l-IT, hemm il-monetary and evaluation unit u hemm ir-registry.  Fil-finanzi mbagħad għandna financial reporting, budgeting, EU project, procurement  and payment.  Funzjonijiet oħra jinkludu l-human resources, EU affairs unit, il-work permits function, gender equality u enforcement.  Nista’ ngħid li dawk huma l-core functions ta’ l-ETC.  

Irrid ngħid li minn Mejju 2004 ‘il hawn introduċejna diversi funzjonijiet ġodda, fosthom li biddilna s-service flow tagħna għall-klijenti u ġejna nikkonformaw mal-European employment strategy in terms of timeframes minn mindu jirreġistraw throughout their first nine months.  Għandna wkoll il-eures office u l-work permits function u bdejna wkoll l-objections process jiġifieri fejn reġistrant qabel ma jiġi struck off għax ma jkunx ipparteċipa f’xi skema, ngħidulu li se naqtgħuh mir-reġistru u nagħtuh ġimgħatejn ċans biex jipprovdi l-evidenza u r-raġunijiet għaliex ma jkunx ipparteċipa.  

Tajjeb ngħid li f’dawn l-aħħar sentejn kien hemm diversi SF u ESF projects.  Qegħdin nestendu wkoll l-iskills centre tagħna ġewwa Ħal Far u għandna wkoll l-intervention unit għall-collective redundancies fejn noffru one-stop-shop f’każijiet simili.  Bħalissa qegħdin nippreparaw ukoll sabiex inkunu nistgħu nagħmluha ta’ intermediate body fost eight employment and training aid frameworks -  li se jkunu funded taħt l-ESF round li jmiss filwaqt li qegħdin niżviluppaw il-proposti tagħna wkoll għall-ESF u l-ERDF tas-sena d-dieħla.  Qegħdin napplikaw ukoll għall-globalisation fund in respect  ta’ l-ex impjegati tal-VF (Malta) u l-Bortex Clothing u qegħdin nippreparaw ukoll sabiex napplikaw għall-integration fund sabiex inkunu nistgħu noffru integration services lil third country nationals li qegħdin hawn Malta.  

Rigward expenditure f’dawn l-aħħar erba’ snin, bl-addition ta’ l-ESF, il-programmes and initiatives budget tagħna kiber kważi d-doppju and this will probably treble next year.    

Għal dawk li huma key ouputs prinċipali, is-sena l-oħra kien hemm għaxra li huma dawn:  It-tmien employment advisors għamlu 27,000 interviews lill-job seekers; irreġistrajna 12,000 persuna għalkemm registration kien ħafna iżjed għax ikun hemm repeat registrations because they lapse and come again; we trained around 8,700 participants; saru 5,000 inspections; kien hemm 3,300 work placements; 870 employment schemes; 700 apprenticeships; ‘il fuq minn 200 traineeships; cooperation agreements mad-diversi entitajiet non governattivi bħall-Caritas, Richmond Foundation and Eden Foundation fejn nidħlu f’partnerships magħhom biex huma jagħtu s-servizzi speċjalizzati lill-klijenti li huma particularly challenging; u 37 entrepreneurship scheme.  

Dawn kienu ftit mill-key outputs tas-sena l-oħra.  Issa se ngħaddu għall-actions li ħadna following l-NAO report.  Shall we go through them now jew nimxu mal-mistoqsijiet tagħkom?

THE CHAIRMAN:  Ħalli at this stage nagħmlu ftit mistoqsijiet.  L-ewwelnett prosit tal-presentation għax qiegħda tagħti overview tajba ħafna.  L-ewwel mistoqsija tiegħi hija x’inhuma l-grants li hemm imsemmija fil-bidu tal-presentation.  Barra minn hekk meta tgħidu “disadvantaged person” għalxiex tkunu qegħdin tirriferu?  Xtaqt nistaqsi wkoll jekk il-funds to which ETC is eligible taħt xi programmi ta’ l-EU have been quantified u kemm effettivament ġbartu minnhom mill-2005 s’issa.

MS. SUE VELLA:  It-training grants huma r-regulation 14 tal-Business Promotion Act fejn qed nagħtu grant lill-intrapriżi li skond il-Malta Enterprise huma eliġibbli sabiex dawn iħarrġu lill-istaff tagħhom.  It-training subsidy scheme huwa grant sa Lm200 għal min jaħdem fil-micro enterprises għax indunajna li dawk m’humiex qed jiġu koperti minn regulation 14.  Jista’ forsi jelabora ftit dwar dan is-senior manager inkarigat mit-training services.

IS-SUR JOE CUTAJAR (Senior Manager Training Services, ETC):  It-training grants jingħataw lil dawn l-intrapriżi li jkunu magħżula mill-Malta Enterprise għax ikunu jaqgħu taħt ċerta kategorija, l-aktar dawk fil-manifattura jew li jagħtu servizz lill-manifattura.  L-għajnuna tingħata wara li huma jkunu ħarrġu lill-ħaddiema tagħhom, jew li jkunu għadhom kif ġew impjegati jew inkella ħaddiema li jkunu diġa’ impjegati.  

Għajnuna oħra hija t-training subsidy scheme li tingħata lil dawk il-persuni li jaħdmu f’intrapriżi żgħar u li jkunu jixtiequ jtejbu l-ħiliet tagħhom.  Dawn japplikaw mal-korporazzjoni u jingħataw għajnuna finanzjarja wara li jkunu ssottomettew id-dokumentazzjoni neċessarja.

THE CHAIRMAN:  Jiġifieri l-Malta Enterprise tirrikkmanda liema kumpanniji jew entitajiet jikkwalifikaw għal grant?  

IS-SUR JOE CUTAJAR:  Il-kumpanniji japplikaw magħna jew mal-Malta Enterprise sabiex jibbenefikaw mill-grants. Ladarba l-Malta Enterprise jagħtu l-approvazzjoni tagħhom aħna nkunu nistgħu ngħinuhom fil-proċess.

THE CHAIRMAN:  Jiġifieri huma jirċievu financial grant għal kull persuna li jkunu qegħdin jittrejnjaw.  Imma għandhom xi rabta li dik il-persuna jżommuha employed jew jistgħu jieħdu l-grant imbagħad jitterminawlha l-impjieg?  

IS-SUR JOE CUTAJAR:  Is-sistema taħdem hekk.  Huma japplikaw u jagħtuna l-proposti tagħhom għat-taħriġ, jiġifieri jagħtuna t-training programme, jgħidulna min  huma n-nies li se jitħarrġu u anke min se jħarreġ u x’inhuma l-oġġettivi tal-programm.  Ladarba jkun għadda l-programm, il-korporazzjoni tipproċessa l-applikazzjoni mbagħad tistenna min-naħa ta’ l-entita’ il-P3 jew dokumentazzjoni fejn tgħidilna l-ekwivalenza tal-paga, min għadda, min m’attendiex u min wasal sa l-aħħar tal-programm.  Abbażi tad-dokumentazzjoni, il-korporazzjoni tħallas.  

THE CHAIRMAN:  L-employer jagħti din id-data?  

IS-SUR JOE CUTAJAR:  L-employer irid jagħti d-dokumentazzjoni kollha.  

THE CHAIRMAN:  Imma intom kif tiċċekkjaw din l-informazzjoni?

IS-SUR JOE CUTAJAR:  Billi niċċekkjaw l-FS3 li tindikalna r-rata tal-paga, nivvettjaw il-programm u naraw jekk huwiex validu jew le, naraw li min qed joffri t-taħriġ jissodisfa l-kondizzjonijiet li hemm jorbtuh, eċċ.  

THE CHAIRMAN:  L-Onor. Karl Chircop.

ONOR. KARL CHIRCOP:  Il-VLTUs, li by definition qegħdin ngħidu huma dawk li jkunu ilhom aktar minn ħames snin, kemm fil-fatt huma fil-preżent?  X’persentaġġ jagħmlu ta’ dawk kollha li qegħdin jirreġistraw għax-xogħol u x’diffikulta’ tinħoloq?  Għaliex jiena nissuspetta li din il-figura taf tkun xi ftit jew wisq mhux ta’ min joqgħod fuqha għar-raġuni li dak qed jiġri basically huwa li meta jkollok persuna li tiġi struck-off minn LTU trid terġa’ tibda mill-bidu u allura automatically tkun tilfet is-seniority tagħha u ma tibqax identifikata bħala LTU.  Automatically dan il-proċess ikun qed jeffettwa wkoll il-figura tal-VLTUs.  Issa se ngħaddi għal xi ħaġa fuq il-work permits.  

Aħna nafu li l-work permits għal persuni ta’ nazzjonalita’ barranija minn xi sentejn ‘il hawn għaddew taħt ir-responsabbilta’ ta’ l-ETC.  L-ETC ħasbet biex tkun tista’ twettaq din il-funzjoni?  Waqfet uffiċċju apposta għalhekk?  Dan l-uffiċċju kemm jimpjega nies?  Qiegħda tagħmel follow ups l-ETC ta’ dawn il-work permits li qegħdin jinħarġu?  Minn dak li qed jasal lili jirriżulta li sfortunatament qed jinħarġu ċerti work permits li mhux neċessarjament jibqgħu jiġu osservati bħala tali, jiġifieri per eżempju, xi ħadd jista’ jinħariġlu work permit biex jaħdem bħala welder u minflok ikun qed jaħdem bħala waiter.  

Għal dak imbagħad li għandu x’jaqsam ma’ enforcement, kemm fil-fatt qed jieħu enerġija mill-funzjonijiet ta’ l-ETC u kemm qiegħed jiswa bħala function proprja mill-budget ta’ l-ETC?  
MS. SUE VELLA:  Fuq il-VLTUs huwa veru li persuna li ma tkunx konsistenti fir-registration tagħha ma tibqax tidher bħala VLTU, pero’ qegħdin nikkonsidraw kif nikkalkolaw aħjar il-perijodu veru ta’ reġistrazzjoni tagħhom.  Forsi l-manager dwar l-employment services division jista’ jelabora ftit aktar dwar dan.

IS-SUR RAPHAEL SCERRI (Senior Manager Employment Services Division, ETC):  Illum il-ġurnata qed nipprovaw nersqu lejn ir-regolamenti ta’ l-EU f’dak li huwa state aid regulations.  L-EU għandha definizzjoni ċara ta’ x’inhu VLTU u ta’ x’inhu LTU fejn ma tħarisx lejn il-perijodu ta’ kemm wieħed ilu jirreġistra imma tħares lejn il-perijodu ta’ kemm wieħed ikun ma ħadimx.  Fil-fatt id-definizzjoni tgħid li jrid ikun ilu ma jaħdimx 12-il xahar fl-aħħar 18-il xahar biex ikun jista’ jiġi klassifikat bħala LTU.  Jiġifieri d-definizzjoni li l-ETC se tibda timxi ma’ dan anke fl-iskemi li se jiġu launched iktar ‘il quddiem - 12-il xahar fl-aħħar 18-il xahar għal dawk li huma adulti u għal dawk li huma żgħażagħ sitt xhur fl-aħħar 12-il xahar.  Jiġifieri llum il-ġurnata għandna definizzjoni li rridu nimxu magħha biex b’hekk ikollna linja gwida li nkunu nistgħu nużaw anke fl-iskemi tagħna.  

MS. SUE VELLA:  Mr Chairman, aktar qabel staqsejt dwar id-disadvantaged groups u għalhekk xtaqt nistieden lill-kollega tiegħi Charles sabiex jelabora ftit dwar dan.

IS-SUR CHARLES CASSAR (Senior Manager, Administration Supported Employment, ETC):  Is-sezzjoni tad-disadvantaged groups hija magħmulha basically minn żewġ gruppi, ir-registered disabled persons u s-social cases.  Dawn ta’ l-aħħar jerġgħu jinqasmu fi gruppi oħrajn li huma ex substance abusers, ex convicts - ħafna drabi dawn it-tnejn ikunu relatati ma’ xulxin - u special cases.  L-ispecial cases huma single mothers, dawk li s-sexual orientation tagħhom tpoġġihom f’ċertu żvantaġġ u żgħażagħ li ma jkollhomx familja għaliex ikunu trabbew f’istituzzjonijiet imbagħad meta jagħlqu ċerta eta’ jkunu jridu jaraw kif ifendu għal rashom u allura l-istatus minnu nnifsu joffrilhom ċerti sfidi u żvantaġġi fil-ħajja.  

THE CHAIRMAN:  Jien naħseb li każijiet bħal dawn ikollhom ċerti problemi biex jiġu placed fl-employment.  X’tip ta’ programmi tagħmlulhom? 

IS-SUR CHARLES CASSAR:   Għal dak li għandu x’jaqsam ma’ disabled persons l-ewwel ma ssir hi l-kategorizzazzjoni kemm mil-lat mediku – fil-fatt f’dawn l-aħħar 18-il xahar introduċejna servizz fejn qed nibdew noffru wkoll b’mod komplet servizz ta’ occupational therapists biex apparti d-diżabilita’ mil-lat mediku nkejlu wkoll il-ħiliet li l-persuna kapaċi tagħmel.  Safejn nistgħu u safejn ir-raġunament loġiku jkun jippermettilek, lil dawn nagħtuhom taħriġ u servizzi oħrajn ta’ counselling mal-mainstream, pero’ fejn ikun hemm ċerti każi li għall-istess raġunament dan ma jkunx jista’ isir, aħna għandna cooperation agreements ma’ żewġ entitajiet.  Fejn jidħlu persuni with intellectual disabilities għandna ongoing agreement ma’ l-Eden Foundation u fejn jirrigwarda mental illnesses għandna agreement mar-Richmond Foundation.  Dan l-agreement ikopri kemm taħriġ bażiku f’dawk li huma life skills, kemm f’dawk li huma skills biex dak li jkun irabbi ċerta kunfidenza fil-ħajja u anke taħriġ ieħor li jista’ jwassalhom lejn id-dinja tax-xogħol.  Dawk fejn jidħlu persuni b’diżabilita’.

Għal dak li jirrigwarda social cases għandna agreement ma’ l-awtoritajiet tal-ħabs u ilna għal dawn l-aħħar erba’ snin noffru taħriġ speċifiku ġol-ħabs innifsu.  

ONOR. KARL CHIRCOP:  Semmejt l-occupational therapists.  L-ETC tingħata xi forma ta’ fast track għal dawn it-tip ta’ servizzi?  Sfortunatament – ma nafx intomx konxji, imma jien bħala tabib ikolli referrals diretti għal dan id-dipartiment – il-waiting list hemmhekk hija enormi u allura jekk inti jkollok persuna li b’xi mod jew ieħor trid tgħinna biex iġġibha iktar employable u tirriferiha hemmhekk, jekk se tagħmel xi sena fuq il-waiting list biex tibda l-occupational therapy sessions, diġa’ tkun għaddiet sena.  Għalhekk naħseb li jkun tajjeb li wieħed jirrikkmanda li l-ETC tagħmel xi agreement mad-dipartiment tas-saħħa – anke through the customer care service li hemm f’St. Luke’s – biex dawn il-persuni li huma żvantaġġati b’dan il-mod, at least ikunu jistgħu jibdew it-terapija tagħhom malajr kemm jista’ ikun. 

IS-SUR CHARLES CASSAR:  Aħna nistgħu ngħidu li għal dak li għandu x’jaqsam ma’ servizz li aħna noffru lill-klijenti tagħna – qed nitkellmu dwar persuni b’diżabilita’ li qegħdin jirreġistraw għax-xogħol –  malli persuna tiġi biex tirreġistra għax-xogħol, b’mod immedjat din tiġi riferuta għat-tabib tagħna u within days tirċievi l-assistenza ta’ l-occupational therapy.  Barra minn hekk, fejn tkun tinħass il-ħtieġa – u din qbadna nipprattikawha waqt li konna għaddejjin bis-support employment scheme li kien wieħed mill-programmi ta’ l-ESF – apparti mill-assessment li jsir in-house, l-occupational therapist imur fuq il-post tax-xogħol sabiex jara x’attrezzamenti u modifikazzjonijiet hemm bżonn ħalli kemm jista’ ikun iġibhom commensurate man-needs li jkollha bżonn il-persuna. 

ONOR. KARL CHIRCOP:  Kemm hemm occupational therapists?

IS-SUR CHARLES CASSAR:  Bħalissa aħna ninqdew bis-servizzi ta’ tliet occupational therapists li huma mpjegati full time f’entitajiet governattivi u qegħdin impjegati magħna on a part-time basis.   

THE CHAIRMAN:  Ms. Vella naħseb li tista’ issa tkompli tispjega fuq l-EU funds.

MS. SUE VELLA:  Bħalissa qegħdin naraw il-proġetti li kellna fl-2004-2006 u anke din is-sena.  Nista’ ngħid li fit-training and employment exposure scheme eċċedejna t-target f’kull każ, anke fis-supported employment, ma’ dawk li għandhom severe disability u anke xtaqna ngħinu lill-employers joħolqu childcare centres fuq il-post tax-xogħol.  That part of it ma tantx kienet successful minħabba diversi raġunijiet, pero’ we rerouted the money to train the child carers u issa hemm numru ta’ child carers li huma trained.  

Nista’ ngħid li wara s-suċċess tal-headstart programme li għamilna mal-housing authority komplejna billi dorna l-istituti residenzjali tat-tfal biex nagħtuhom pathway into work. Dan kien very challenging pero’ naħseb li kien bżonnjuż ħafna.  L-entrepreneurship għadhom għaddejjin u hemm ukoll l-istudy on green jobs fejn qed naraw il-job generation potential  ta’ l-environmental sector.  L-istudju jkun segwit minn employment schemes biex noħolqu x-xogħol f’dan il-qasam u qegħdin nagħmlu campaign to promote quality childcare.  

THE CHAIRMAN: Waħda mill-aktar affarijiet li hija nieqsa, anke fis-sistema edukattiva, hija l-ħeġġa għall-entrepreneurship.  Hemm xi ħsieb min-naħa ta’ l-ETC li tagħmel xi programm flimkien ma’ l-education department immirat għall-istudenti fil-livell sekondarju dwar dan?  Qatt ġiet diskussa xi inizjattiva bħal din?  

MS. SUE VELLA:  Fuq livell sekondarju diġa’ jsiru programmi filwaqt li fil-livell tagħna għamilna entrepreneurship scheme u forsi jista’ jkompli jelabora ftit dwar dan Joe.

IS-SUR JOE CUTAJAR: Il-korporazzjoni issa ilha tagħmel skemi ta’ interprenditorija f’dan il-qasam.  Hemm skema partikolari marbuta fuq li noffru gwida lil min hu nteressat jiftaħ business imbagħad jipparteċipa fi programm intensiv ta’ taħriġ, ngħallmuh kif jippreżenta business plan u malli jippreżenta l-business plan jieħu an enterprise grant imbagħad wara noffrulu wkoll servizz ta’ mentor assolutament b’xejn.  

Bħalma rajna hemm element ta’ suċċess u ħafna minnhom qed jispiċċaw jiftħu l-business tagħhom. Dan il-programm partikolari huwa mmirat sabiex nippromwovu l-imprenditorija.  Apparti minn taħriġ li qed nagħtu lil numru ta’ nisa li wrew ix-xewqa li jiftħu business, il-programm jagħti lok ukoll biex jiżviluppa materjal għal min għada pitgħada jkun jixtieq jiftaħ business.  Fil-fatt beħsiebna niżviluppaw CD u manual – li jitqassmu b’xejn – biex dawk li jkunu nteressati jiftħu business ikollhom self help tools u jkollhom ideat aktar ċari.  Ma jfissirx li dan se jieħu post it-taħriġ li qegħdin nagħtu, iżda jkun supplimentari miegħu.  

ONOR. KARL CHIRCOP:  Xtaqt immur lura għat-table l-oħra fejn tissemma n-nefqa fuq childcare bejn l-2004 u l-2006 u n-nefqa fuq il-campaign.  Kif rajna, in-nefqa fuq il-campaign kienet ħafna aktar mill-ispiża fuq actual childcare.  Is this recurrent or is it a one off?  I think it should be the other way round.  

MS. SUE VELLA:  Fil-fatt taħriġ fiċ-childcare ilu jsir and it’s built into our mainstream programme, jiġifieri dak m’huwiex l-uniku taħriġ li nagħmlu fiċ-childcare.  It-take up hemmhekk kien baxx ħafna għax għalkemm kien hemm 60 employer li wrew interess li jiftħu childcare centre fuq il-premises tagħhom taħt din l-iskema, eventwalment tlieta biss ibbenefikaw.   (Interruzzjonijiet) For different reasons, per eżempju r-regolamenti taċ-childcare, il-premises, etc.  Pero’ it-taħriġ għaċ-childcare se jibqa’ isir fil-mainstream courses tagħna. 

THE CHAIRMAN:  L-Onor. Chris Agius.

ONOR. CHRIS AGIUS:  Xtaqt nistaqsi xi ħaġa dwar l-ESF 2006-2007 training for youths in care.  Kemm kienu ż-żgħażagħ li kienu f’istituti li bbenefikaw minn din l-iskema?  Kif intgħażlu?  X’tip ta’ courses ingħataw u x’kien ir-riżultat għalihom wara li spiċċaw dawn il-courses?  Sabu mpjieg jew reġgħu ntefgħu fuq il-kotba tar-reġistrazzjoni?  

IS-SUR JOE CUTAJAR:  L-ewwelnett irrid ngħid li dan huwa grupp diffiċli ħafna fejn hemm background ta’ diversi problemi, pero’ il-problemi lilna ma jaqtgħulniex qalbna.  Bħala grupp we targeted li nittrejnjaw madwar 20 u għalkemm irnexxielna nibdew b’20 spiċċajna bi 18 imħarrġa.   Il-programm kien jinkludi ħiliet bażiċi għal min kellu bżonnhom – u kien hemm ħafna minnhom li kellhom bżonn il-ħiliet bażiċi – u taħriġ vokazzjonali f’qasam li jixtiequ huma.  Per eżempju, kellna tfajla li riedet tmur bħala nail technician u aħna tajniha programm proprju biex iwassalha għal dan.  

Rigward it-tip ta’ programmi nista’ ngħid li kienu varji, dejjem skond ix-xewqat tagħhom u anke skond il-bżonnijiet tad-dinja tax-xogħol - kien hemm min kellu ċerti ideat għax forsi ma kienx daqshekk aġġornat fid-dinja tax-xogħol – u kienu jinkludu l-ospitalita’, bar operators, xogħol fil-kċina u xogħol klerikali għal dawk li kienu ta’ ċertu livell.  Għalkemm il-programm għadu ma spiċċax s’issa nistgħu ngħidu li kważi nofs it-18-il persuna qegħdin jaħdmu.  Dan ma jfissirx li l-oħrajn m’humiex se jaħdmu għax aħna se nibqgħu sakemm insibulhom impjieg għax parti mill-proġett jinkludi wkoll li eventwalment jinstab impjieg għal dawn l-individwi.  

Rigward il-mod kif intagħżlu nista’ ngħid li l-invit kien miftuħ għal kulħadd, jiġifieri ma qagħdniex ngħidu li trid tkun tajjeb għall-programm, anzi pjuttost morna oltre.  Aħna kkuntattjajna diversi istituzzjonijiet u diversi aġenziji tal-gvern u non-governattivi li jieħdu ħsieb lil dawn iż-żgħażagħ u ħeġġiġnihom biex huma wkoll jgħinuna ħalli nsibu l-klijentela għal dan il-programm partikolari.  

THE CHAIRMAN: L-Onor. Robert Arrigo.

ONOR. ROBERT ARRIGO:  Xtaqt nagħmel daqsxejn ta’ osservazzjoni u anke domanda.  Jien naħseb li għandkom nies li laħqu l-eta’ ta’ 58 sena li qegħdin jirreġistraw u tibagħtu għalihom għal xi korsijiet.  Ma taħsbux li forsi huwa money down the drain li nippruvaw ngħallmu lil xi ħadd ta’ din l-eta’ biex isib impjieg?  Mhux aħjar li dawk il-flus nitfgħuhom f’affarijiet oħra li huma iżjed worth it?

MS. SUE VELLA: Ikun hemm min għandu 55 years plus u jkun jixtieq jiġi għat-training u aħna ma nistgħux ngħidu li ma nittrejnjawx nies ta’ ‘l fuq minn 55 sena.  Diġa’ huwa diffiċli ħafna għal dan l-age group biex isibu mpjieg u għalhekk huwa importanti li jibqgħu attivi anke jekk b’sempliċmenent kors bażiku.  

THE CHAIRMAN:  U anke fid-dawl li llum se jibdew jirtiraw ta’ 65 sena u allura min għandu 55 sena jkun għad fadallu 10 snin ta’ xogħol quddiemu.    

IS-SUR JOSEPH CASSAR: Aħna nitilqu mill-prinċipju li kulmin huwa eliġibbli għal impjieg huwa elġibbli biex jitħarreġ.  Jekk huwiex money down the drain jiddependi mill-individwu pero’ nista’ ngħid li xi kultant nies bħal dawn aktar issibhom receptive għat-taħriġ għax aktar iħossu l-bżonn.

IS-SUR RAPHAEL SCERRI:  Aħna nitilqu mill-prinċipju li la dawn ġew jirreġistraw, allura qegħdin jiddikjaraw li lesti li jaħdmu u aħna rridu nagħmlu kull mezz sabiex ngħinuhom - fil-fatt kellna l-iskema tat-Training and Employment Exposure Scheme (TEES).  Nerġa’ ngħid li l-motivazzjoni tal-klijent hija mportanti ħafna; kellna wieħed li attenda għal dan it-taħriġ, li kien ilu ma jaħdem 16-il sena u llum għandu 58 sena, għadu jaħdem u ma naħsibx li se jispiċċa meta jagħlaq il-61 sena.  Jiġifieri jekk bniedem jiġi jirreġistra għax-xogħol, anke jekk għandu 59 sena aħna obbligati li noffrulu kull servizz, skema jew taħriġ tal-korporazzjoni.  

ONOR. CHRIS AGIUS:  Kemm minn dak l-ammont kien iddedikat għal Għawdex?  

MS. SUE VELLA:  L-iskemi kollha kienu miftuħin għal Għawdex, pero’ m’għandix il-proporzjon.  Nista’ ngħid li fir-round li jmiss allokajna 10% minn kull proġett li jkollna speċifikament għal Għawdex u se jkollna promotion qawwi wkoll biex dawn l-10% jintużaw.  Għawdex kien hemm ukoll proġett immexxi bejn il-Ministeru għal Għawdex u l-branch tagħna u dwar dan jista’ jelabora ftit aktar Joe.

IS-SUR JOE CUTAJAR:  Kif qed tgħid iċ-chief executive, kien hemm programm - li l-ownership per se tiegħu ma kienx ta’ l-ETC imma tal-Ministeru għal Għawdex - li kien maqsum f’attivitajiet varji u kien jinkludi minn entrepreneurship sa taħriġ u anke programm speċifiku fuq bidu ta’ ingaġġ għal gradwati, li taħtu rnexxielna nsibu mpjieg lil 10 gradwati li għadhom fl-impjieg sal-lum.  Parti minn dan il-programm kien intiż u dirett għal attivitajiet li għandhom x’jaqsmu ma’ hospitality.  

Barra minn hekk, kif qalet iċ-chief executive, kull skema oħra kienet miftuħa għall-Għawdxin.  Jekk nieħdu, per eżempju, l-iskema li tagħha jien kont project leader, naraw li wkoll embarkajna fuq Għawdex u saħansitra tnejn mill-placements li rnexxielna nsibu fuq din l-iskema kienu proprju Għawdxin u li wkoll għandhom fl-impjieg.  

THE CHAIRMAN:  Ms. Vella tista’ forsi tkompli bil-presentation.

MS. SUE VELLA:   Kif għedt, is-sena l-oħra saru ‘il fuq minn 5,000 inspection u minnhom sibna dawn l-infringements:  Nies jaħdmu u jirreġistraw sibna 220, employment of minors 20, employment of foreigners without permit 195 u  employment not reported, jiġifieri  jaħdmu mingħajr engagement form, 1,800. 70% minn dawn il-każijiet ġew upheld min-National Employment Agency (NEA) u fil-każ tat-30% l-oħra ma kienx hemm sufficient evidence u għalhekk qegħdin naħdmu sabiex intejbu l-evidence gathering tagħna.  

ONOR. KARL CHIRCOP:  Xtaqt nistaqsi at this stage kemm hija komda l-ETC mir-rwol doppju li qiegħda teżerċita bħalissa, jiġifieri kemm bħala employment agency kif ukoll bħala struttura li trid toqgħod tinforza dawn ir-regolamenti.   Kemm qiegħed jiswa lill-ETC dan il-law enforcement, kemm mil-lat finanzjarju u anke mil-lat ta’ personnel?

MS. SUE VELLA:  Iktar milli kumdita’ ma narax li hemm konflitt as such għax ħafna drabi l-employers li naqbdu through our employment scheme huma differenti minn dawk li naqbdu permezz ta’ l-enforcement section tagħna.  Aħna naħsbu li l-enforcement role tagħna jiswa wkoll to create a level playingfield u biex itejjeb anke s-security għall-employees għax jekk ikunu in regular employment ikollhom aċċess għas-social security, health and safety, etc.  Jiġifieri enforcement and our employment service role do go together u ma naħsibx li hemm xi konflitt bejn it-tnejn.  Bħala riżorsi nista’ ngħid li għandna sitt spetturi li huma mmexxija minn executive, jiġifieri total ta’ sebgħa, u supervised minn general manager operations.  Finanzjarjament dawn jiġu jiswew lill-korporazzjoni madwar Lm50,000 fis-sena.  

ONOR. KARL CHIRCOP:  Il-linja tagħna bħala oppożizzjoni hija li nippruvaw li jekk jista’ jkun l-enforcement eventually jgħaddi taħt strutturi oħrajn li diġa’ jeżistu fil-pajjiż, jiġifieri l-pulizija, it-tax compliance unit, etc. għax nemmnu li effettivament hekk tkun qiegħed tneħħi minn fuq l-ETC l-piż ħalli hi tkun tista’ tiffoka aktar fuq il-core functions tagħha li huma employment services as such.  Aħna naraw li ħafna mill-enerġija ta’ l-ETC qiegħda tmur hemmhekk meta dawn l-affarijiet jistgħu faċilment isiru minn entitajiet oħrajn.  

MS. SUE VELLA:  Nifhmu li din hija policy option, pero’ bħalissa l-liġi li tirregola l-ETC requires us li nagħmlu dan ix-xogħol u aħna nibqgħu nagħmluh bl-aħjar mod li nistgħu.

THE CHAIRMAN:  Xtaqt nagħmillek mistoqsija b’mod ġenerali.  Waħda mill-major functions ta’ l-ETC hija to match job opportunities with skills.  Meta tkunu qegħdin tagħmlu l-programmi ta’ training jew profiling, tagħmlu pjan ta’ liema tip ta’ training schemes se tipprovdi l-ETC for the next five years?  Għandkom informazzjoni dwar x’inhu l-pjan ta’ l-ekonomija kemm f’dak li huwa hospitality u kemm f’dawk li huma medical services?  Hemm xi pjan bħal dan?  

MS. SUE VELLA:  Xtaqt l-ewwel jekk ma jimpurtax nirrispondi lill-Onor. Chircop fejn staqsa dwar il-work permits għaliex it follows on għall-mistoqsija tiegħek. 

Minn Awissu 2005 beda jaħdem l-employment licences unit li jikkonsisti minn executive u sitt clerks li jipproċessaw il-work permits.  Bħalissa hemm 6,000 barrani jaħdmu Malta għalkemm ikun hemm wisq iktar applications li ħafna minnhom jiġu refused.  Żewġ terzi minn dawn is-6,000 huma third country nationals. L-employment licence unit clerks jirċievu l-applications, dawn jitilgħu quddiem bord, il-bord jikkonsulta mal-pulizija, iġib is-security clearance, jikkonsulta ma’ stakeholders oħra skond il-każ - ma’ l-MTA u ma’ regulatory bodies oħra bħal, per eżempju, in the medical council and so on.  Meta l-bord jirċievi l-feedback tagħhom jikkonsidra l-każ mil-labour market prospective.  Jiġifieri rigward il-punt tal-work permits, iva noħorġu work permits.  
THE CHAIRMAN:  U jsir follow-up ta’ dawn il-permits?

MS. SUE VELLA:  Le, during the year ma jsirx.  

THE CHAIRMAN:  Għaliex m’hemmx il-faċilita’?

MS. SUE VELLA:  Iva, pero’ rrid ngħid li jekk u meta jiġu għar-renewal aħna nitolbu documentary evidence li turi li fil-fatt dawn kienu qed jaħdmu.  

ONOR. KARL CHIRCOP:  Semmejt li l-maġġor parti ta’ l-applications jiġu refused il-work permit.  Għandek xi figuri.

MS. SUE VELLA: Hawnhekk le, fil-każ nista’ ngħaddilkom din l-informazzjoni aktar tard.

Dwar id-domanda rigward il-forecasting ta’ skills requirements nista’ ngħid li għal erba’ snin kellna l-employment barometer li kien survey, kważi ċensiment, li sar ma’ l-employers li kellhom iktar minn 20 impjegat biex naraw il-bżonnijiet tagħhom in terms of numbers and quality of skills fis-sitt xhur u fis-sena li tkun ġejja, pero’ l-employers kienu jsibuha diffiċli ħafna to forecast what their needs would be jew kienu reluctant li jgħidulna.  

THE CHAIRMAN:  Pero’ jien mhux dak li staqsejt għalkemm jekk ikollok dan ir-rapport we would appreciate li jkollna kopja tiegħu.  Jien qed ngħid li la intom entita’ governattiva il-gvern ikun jaf id-direzzjoni li se tieħu l-ekonomija and what will be the demand bħala labour supply.  Għandkom xi pjan bħal dan jew inkella xi direzzjoni?

MS. SUE VELLA: On the ground nikkollobaraw ħafna mal-Malta Enterprise meta jkollha xi proġetti sabiex nikkwantifikaw il-bżonnijiet u anke l-iskills li jkun hemm bżonn għalihom.  Dan l-aħħar qed niltaqgħu ta’ spiss ma’ l-FOI biex jgħidulna l-bżonnijiet reali tagħhom. Jiġifieri għalkemm pjan għal ħames snin m’għandniex nippruvaw nirrispondu malajr kemm jista’ jkun to the real expressed demand.

THE CHAIRMAN:  Jiġifieri effettivament irid ikollkom an expressed demand.  Mela ħalli niġi għall-punt b’mod aktar preċiż.  Sena ilu kien hemm il-każ tad-Denim Services Ltd. u llum għandna l-każ tal-VF (Malta) which was anticipated, anke kienet iddikjarata fil-Parlament li l-fabbriki tat-tessuti se jispiċċaw over a number of years.  Jien mhux neċessarjament naqbel ma’ dan imma that was what was declared.   Fid-dawl ta’ din id-dikjarazzjoni li saret sentejn ilu, l-ETC xi programmi għamlet to replace jew re-integrate dawn l-unemployed persons into the labour force?   (Interruzzjonijiet)  There was an anticipation li n-nies li jaħdmu fil-qasam tat-tessuti se jiġu redundant, almenu minn ċerti dikjarazzjonijiet li saru fil-Parlament.  La kien hemm din id-dikjarazzjoni suppost li diġa’ kellkom il-programm lest biex tibdew tagħmluh in place mhux tistennew li jkun hemm redundancies and then you start planning the programmes.

MS. SUE VELLA:   Kif tista’ tapprezza, qabel ma jiġu notifikati r-redundancies l-ETC ma tmurx għand il-kumpannija u tistaqsiha biex tkellem lill-istaff tagħha.  Fil-fatt il-collective redundancy li kellna sirna nafu biha dakinhar jew ġurnata qabel, pero’ wara li ġew notified ir-redundancies ħloqna a one-stop-shop li jista’ jispjega aħjar dwaru Raphael.

IS-SUR RAPHAEL SCERRI:  Aħna, bħala employment services, ippruvajna anke nantiċipaw u jien personali kellimt entitajiet li naf li qegħdin f’dik il-linja biex nistaqsuhom jekk nistgħux nibdew noffru taħriġ u anke servizz ta’ profiling u guidance lill-impjegati li għad m’għandhom l-ebda theddida, pero’ kellna ċerta reżistenza - li sa ċertu punt nifhimha – minn min iħaddem għax jibżgħu li se tgerfxilhom il-produzzjoni.  Min-naħa ta’ l-impjegat ukoll m’huwiex faċli li tipperswadih u sal-lum il-ġurnata għaddejjin bl-eżerċizzju mal-VF (Malta), kif għamilna mad-Denim Services Ltd. u ma’ kumpanniji oħrajn.  Anke llum li għandhom il-karta f’idejhom li tgħid li se jispiċċaw mix-xogħol ukoll trid tfehemhom li għandhom bżonn jitħarrġu aħseb u meta jkunu għadhom fl-impjieg!  

THE CHAIRMAN:  Ma naħsibx li spjegajt ruħi sew.  Ħalli npoġġiha mod ieħor.  X’tip ta’ training programmes qegħdin tagħmlu jew beħsiebkom tagħmlu għan-numru ta’ żgħażagħ ta’ 16-il sena li spiċċaw mill-education stream mingħajr skills ta’ xejn?  F’liema setturi wieħed jara li l-ekonomija se tikber in the next five, ten years?

IS-SUR RAPHAEL SCERRI: Bħalissa l-ETC torganizza madwar 114-il programm differenti li jaqgħu f’diversi kategoriji, hemm dawk li huma basic skills għal dawk li m’għandhomx ħiliet bażiċi, u dawk li jirrigwardaw taħriġ vokazzjonali li jwasslu għal ħiliet partikolari.   Issa l-mistoqsija tiegħek hija kif wasalna għal dawn il-programmi.  L-ewwelnett aħna nagħtu kas ħafna il-labour market trends, il-job vacancies li jkun hemm fuq il-gazzetti, il-job vacancies li jiġu għandna biex jimtlew u ma jimtlewx, u allura b’hekk ikollna ċertu pattern.   Nagħtu kas ukoll il-work permits li jkunu qegħdin jintalbu mill-employers u nitkellmu b’mod regolari ma’ l-istakeholders, l-MHRA, il-Federation of Industry u l-Malta Employers’ Association.  Bħalissa għandna programm ma’ l-FOI fejn qegħdin niżviluppaw programm għall-machine setters li jidher li hawn bżonn kbir għalihom u beħsibna nagħmlu l-launching tiegħu in the coming weeks.  Qegħdin nagħmlu wkoll liaison mal-Malta Enterprise f’fora differenti u niltaqgħu magħhom meta jkunu ġejjin investors ġodda hawn Malta, jiġifieri f’dik il-fażi fejn l-investitur ikun għadu qed jara jekk huwiex vijabbli li jinvesti hawn Malta.   Aħna nispjegawlhom dwar l-inċentiv ta’ taħriġ u fl-istess ħin nistaqsuhom x’tip ta’ skills għandhom bżonn.   Jekk jelenkaw skills partikolari li aħna naraw li jkun għad m’għandniex, allura niżviluppaw programm accordingly.  Biex nagħti eżempju nsemmi l-call centre agents fejn aħna konna minn tal-bidu li żviluppajna programm wara li bdejna naraw li dan il-bżonn qed jiżdied.  L-iskola ma tgħallmekx tkun call centre agent imma permezz ta’ dan l-programm inti tasal biex tidħol f’dan is-settur. Dawn l-affarijiet nagħmluhom b’mod regolari, kemm biex niżvuluppaw programmi ġodda u anke biex naraw jekk il-programmi li aħna għandna baqgħux vijabbli jew le.

ONOR. KARL CHIRCOP:  Ma rridx inkun unfair imma ejjew ninsew għalissa l-VF (Malta) u l-Bortex Clothing għax dawn huma xi ħaġa riċenti u niffokaw ftit fuq id-Denim Services Ltd. li issa ilha sew li għalqet.  Xtaqt inkun naf kemm mill-ħaddiema li spiċċaw mingħajr xogħol s’issa ġew placed f’jobs ġodda, jekk dawk li ma ġewx placed f’jobs ġodda humiex qed jattendu xi korsijiet ta’ l-ETC u x’qiegħda tagħmel fil-fatt l-ETC biex tgħin lil dawn il-ħaddiema.  
IS-SUR RAPHAEL SCERRI:  Mill-aħħar statistika li għandna - li hi ta’ l-aħħar tax-xahar ta’ Ġunju - jirreġistraw fuq il-kotba ta’ l-ETC minn tad-Denim Services Ltd. fadal 66 persuna minn total ta’ aktar minn 800.  Fil-fatt minn dawn it-800, 510 qegħdin jaħdmu u madwar 130 huma non registering, jiġifieri la qegħdin jaħdmu u lanqas jirreġistraw.  Dawn jista’ jkun li jkunu waqfu mid-dinja tax-xogħol jew għaddew bord jew xi ħaġa oħra.  Minn dawk li kienu jaħdmu mal-Lloyds, minn 130 li ġie tterminat lilhom ix-xogħol fadal 11 jirreġistraw.  Sintendi dawn jidħlu fil-proġetti u l-programmi kollha li għandha l-korporazzjoni u għalkemm missew mar-reġistru m’aħniex neskluduhom mill-programmi l-oħrajn, jiġifieri kull skema li għandna hija eliġibbli għalihom.

ONOR. KARL CHIRCOP:  Għandkom record ta’ fejn qegħdin jaħdmu dawk il-500 tad-Denim Services Ltd?

IS-SUR RAPHAEL SCERRI:  M’għandix id-data hawnhekk imma naf li kien hemm element minnhom li kienu marru mal-VF (Malta) u bħalissa qegħdin  nintervistawhom.  Fil-fatt forsi nista’ nkompli nispjega x’aħna noffru lill-ħaddiema tal-VF (Malta) u tal-Bortex Clothing.   

Malli aħna ġejna nfurmati bis-sitwazzjoni mill-ewwel għamilna appuntament mal-management  u bdejna noffru servizz ta’ profiling għax ħafna minn dawn il-ħaddiema qatt ma missew mar-reġistru u allura ma nafux x’inhuma l-iskills u l-kwalifiki tagħhom.  Għalhekk aħna morna biex niġbru din l-informazzjoni anke waqt li għadhom bin-notice - hemm min għandu 15-il ġimgħa notice – ħalli b’hekk inkunu nistgħu noffrulhom opportunita’ ta’ taħriġ.  Fil-fatt diġa’ ntervistajna ‘l fuq minn 300 ħaddiem li bejniethom applikaw għal aktar minn 400 kors, jiġifieri aktar minn kull applikazzjoni għal kull persuna.   

THE CHAIRMAN:   Ms. Vella forsi tista’ tkompli fuq l-action following NAO report u r-rakkmandazzjonijiet tiegħek.

MS. SUE VELLA:  Nista’ ngħid li l-proċess ta’ l-auditing kien wieħed utli, tgħallimna ħafna minnu u anke ħadna diversi azzjonijiet wara r-rapport.  L-ewwel rakkmandazzjoni kienet li ntejbu l-business planning process.  Is-sena l-oħra l-ETC, bħall-agenziji pubbliċi oħrajn, għamlet business plan 2006-2009 fil-format tas-settur pubbliku u anke annual business plan, jiġifieri qed naħdmu to a business plan. Barra minn hekk kull senior manager għandu l-quarterly operational plan tiegħu.  

Stabbilixxejna wkoll il-key performance indicators to help us measure our progress u qed ikollha forum kull tliet xhur mas-senior executives biex nistudjaw il-progress u l-problemi li qed ikollna.  Il-monitoring and evaluation unit beda streaming study fejn qiegħed jara dawk li kienu unemployed at the end of 2005 ħadux xi servizz fl-2006 u qed nibbażaw dan l-istudju fuq mudell Svizzeru sabiex naraw what services are best for which client groups so that we can target our clients better.  Suppost li dan l-istudju jkun lest aktar tard din is-sena u se jkun utli ħafna għat-targeting tal-klijenti tagħna u għall-value for money. 

Għamilna wkoll numru ta’ skills evaluation li kienu ad hoc u evaluation prinċipali sar concurrently ma’ l-audit ta’ NAO fuq l-employment services tagħna.   Issa qed nagħmlu placement survey biex naraw jekk dawk li sabu xogħol għenithomx l-ETC u jekk iva, kif għenithom.   We have improved our registration and vacancy forms, jiġifieri tejjibna our collection of data fuq ir-reġistranti u l-vacancies u għamilna wkoll agreement ma’ l-Inland Revenue Department to streamline is-submission of engagement forms.   

Introduċejna wkoll is-self-service matching, standard operating procedure għall-istaff kollu, personal action plan manual – għandna flow chart ġdid u kull klijent qed ikollu personal action plan fl-ewwel xahar imbagħad ikollu monthly follow-ups fix-xhur ta’ wara sakemm jieħu xi active measure u jew isib ix-xogħol -  protocols fl-interviewing and matching, ktibna guidelines għall-job seekers biex malli jirreġistraw ikunu jafu d-drittijiet u l-obbligi tagħhom u qegħdin nirrivedu wkoll l-administrative regulations tar-reġistrar.  

To consolidate internal process għandna new flow of services fejn l-istaff kollu qed juża l-istess client database u allura hemm aktar streamlined service għal kull klijent.  Kull xahar il-management team li qegħdin hawnhekk nirrivedu l-key performance indicators fejn naraw ukoll l-expenditure, nieħdu remedial actions on a monthly basis skond il-bżonn u nikkordinaw aħjar fuq il-work permits.  Per eżempju, jekk ikollna request for a work permit for a certain skill, nistaqsi lil Joe jekk kellux apprentices jew lil Raphael jekk għandux ħafna job seekers u jekk ikollu nobbligaw lill-employer jagħmel job search qabel ma nikkonsidraw il-work permit.  

Għal dak li huwa professional training of staff għandna programm ta’ taħriġ kontinwu ma’ l-istaff tagħna at different levels, għandna management appraisal kollha kemm aħna, we work to indicators and we have quarterly and annual appraisals.  We hope to roll out this appraisal at senior executive level u s-sena d-dieħla se nagħmlu training analysis ieħor ta’ l-istaff tagħna.   Pero’ issa nisteiden lil Raphael jelabora ftit aktar fuq il-flow chart.

IS-SUR RAPHAEL SCERRI:   Kif qalet is-CEO, waqt li kienet għaddejja r-riċerka min-naħa ta’ l-NAO, il-monitoring and evaluation unit għamlet ukoll analisi tal-proċess li kienet fasslet l-employment services meta daħal in-national action plan for employment.  Meta fl-2005 ssottomettejna dak il-pjan konna għamilna proċess ta’ x’tip ta’ servizzi se jagħmel klijent meta se jmiss ma’ l-ETC.  Fil-bidu ta’ l-2006 imbagħad saret analisi ta’ dak kollu u bdejna nistaqsu jekk hux veru li kull parteċipant fi żmien xahar attenda għal kors ta’ 15-il ġurnata u sibna li kien hemm uħud minnhom li telqu qabel il-15-il ġurnata u allura waqgħulna mix-xikba.  

Għamilna wkoll analisi ta’ kif aħna qdejna l-klijenti, jekk konniex effiċjenti fil-mod kif qdejnihom u anke x’tip ta’ sottomissjoni għal xogħlijiet tajnihom.   Following this evaluation u anke l-għajnuna li ħadna mill-NAO report, ġie mfassal dokument fejn introduċejna registration form għaliex xtaqna ndaħħlu l-idea li l-klijent mhux ġie għand l-ETC u tefa’ l-problema fuq l-ETC.   Aħna qegħdin hemm biex ngħinu lill-klijent u għalhekk xtaqna nibdew indaħħlu l-kunċett li meta l-klijent jiġi jirreġistra jġib miegħu registration form ħalli b’hekk ikun diġa’ għamel ċertu homework.  Jekk wieħed imur biex japplika għal passaport irid l-ewwel jieħu formula mimlija inkella għalxejn imur wara l-counter u jgħidilhom biex jagħtuh il-passaport.  

Nista’ ngħid li permezz ta’ din ir-registration form ħaffifna l-proċess għax fejn qabel klijent li kien jiġi biex jibda l-proċess ta’ registration l-ewwel kien imur għall-fingerprints imbagħad jistenna ġo queue differenti biex imur għand l-employment adviser biex tiggwidah għal-liema linja ta’ xogħol jixtieq jidħol u anke x’tip ta’ kwalifiki għandu u noqogħdu ndaħħlu l-informazzjoni dak il-ħin, issa l-klijent qed jiġi b’din l-informazzjoni ppreparata minn qabel, sintendi b’xi għajnuna li nistgħu nagħtu aħna fil-job centres jekk ikun hemm il-bżonn.   

Il-persuna li ġiet tirreġistra, tista’ jew tidħol f’miżura ta’ l-ETC – ikollna każijiet fejn persuna mill-ewwel tidħol f’ċerti miżuri għaliex tkun applikat minn qabel għal ċerti korsijiet u aħna lil dak li jkun ma nċaħħduhx minn dik il-miżura u ma ngħidulux li l-ewwel irid jiltaqa’ ma’ l-adviser imbagħad indaħħluh fil-kors - ...  Sfortutanment ikollna ħafna żgħażagħ li jaqtgħu qabel l-ewwel inizjattiva tal-korpazzjoni.  

THE CHAIRMAN:  Meta tgħid “jaqgħtu” xi trid tfisser?

IS-SUR RAPHAEL SCERRI:  Jiġifieri ma jibqgħux jirreġistraw għalkemm ħafna minnhom, by time, jerġgħu jiġu lura.  Imbagħad jista’ jkollok li l-persuna għadha tirreġistra u allura taqa’ fuq il-pjan li fassalna fir-revised national action plan for employment.  Dan il-pjan daħal fis-seħħ fl-1 ta’ Jannar ta’ din is-sena u minn dakinhar, kull parteċipant, wara l-job search seminar li jsir, fi żmien xahar - u meta qed ngħid fi żmien xahar ma jfissirx li wara xahar imma sa massimu ta’ xahar - irid ikun diġa’ ltaqa’ ma’ l-employment adviser tiegħu.  Kif qalet is-CEO, aħna għandna team ta’ employment advisers li jinqasmu bil-lokalitajiet, jiġifieri apparti li għandek iż-żgħażagħ u l-adulti, l-adulti jerġgħu jinqasmu f’numru ta’ lokalitajiet u b’hekk min jirreġistra jkollu persuna waħda ma’ min jiddiskuti, mhux illum tkellem ma’ persuna u għada tkellem m’oħra.  Permezz ta’ l-employment adviser aħna mhux biss nakkwistaw l-informazzjoni, imma fit-tieni parti ta’ l-intervista nfasslu dak li jissejjaħ il-personal action plan dwar x’se nagħmlu flimkien biex finalment naslu fid-dinja tax-xogħol.  

Il-miżuri li semmejt qabel jistgħu jkunu varji, jista’ jkun li tkun għadha kemm se tibda skema allura nissottomettuh għal skema tal-korporazzjoni, jista’ jkun li jkollu bżonn taħriġ u jista’ jkun li jkollna bżonn nattivawh biex ifittex ix-xogħol, jiġifieri jmur ifittex ix-xogħol darba fil-ġimgħa fil-job centres tagħna jew nobbligawh li jmur għand l-employers u jġibilna prova li veru mar.  Darba fix-xahar imbagħad l-employment adviser irid jerġa’ jgħajjatlu biex jara dak li hemm fl-agreement – għax huwa agreement iffirmat - sarx jew le.  Għamilna wkoll manwal li fih hemm sample ta’ CV, lista ta’ l-aġenziji privati ta’ l-impjieg, sample ta’ covering letter għal mas-CV, diary fejn ikunu jistgħu jitniżżlu l-interviews li dak li jkun ikun għamel u lista tal-ħiliet u kwalitajiet li jista’ jkollu dak li jkun.  Din ta’ l-aħħar għamilniha għaliex ħafna drabi jkun hemm nies li jgħidulek li m’għandhomx kwalitajiet mentri aħna naħsbu li kulħadd għandu xi tip ta’ kwalitajiet.  Dan il-pjan jinsab ukoll fuq il-website tagħna biex anke min ma jirreġistrax ikun jista’ juzah fit-tfittxija tiegħu għax-xogħol.

Wara li jsir l-ewwel appuntament, imbagħad issir ir-review kull xahar fejn l-individwu jkun obbligat jgħidilna x’għamel fix-xahar ta’ qabel, jiġifieri jekk darba fil-ġimgħa marx fil-job centre kif kien obbligat jagħmel – naturalment aħna mbagħad nivverifikaw man-nies tagħna fil-job centres through the IT system – eċċ.  Jekk il-persuna tkun baqgħet qiegħda għal aktar minn xahar imbagħad tiġi mgħajta biex tattendi għall-job preparation courses.  Irrid ngħid li d-differenza bejn dan il-pjan u l-pjan li kien hemm fi żmien meta sar l-NAO report huwa li l-personal action plan issa daħal b’mod obbligatorju għal kulmin jibda jirreġistra fi żmien xahar.  Jiġifieri llum il-ġurnata wieħed mhux mar jirreġistra u qagħad id-dar jistenna lill-ETC tibgħatlu l-karta, imma jrid jagħmel il-parti tiegħu flimkien ma’ l-ETC biex ikun jista’ jidħol fid-dinja tax-xogħol.

Dan ġab miegħu tibdil fl-operat tagħna, fosthom li daħħalna l-objection process fejn min ma jmurx darba fil-ġimgħa fil-job centre jew ma jattendix għall-courses tagħna, minflok naqtgħuh nitolbuh jissottometti formola ta’ oġġezzjoni fejn fiha jniżżel ir-raġunijiet tiegħu.  Jekk ir-raġuni tkun valida allura jibqa’ fuq ir-reġistru u nibqgħu għaddejjin bil-programm, pero’ jekk ma tkunx valida jkollna nieħdu l-passi obbligati bil-liġi.  

Bejn wieħed u ieħor isiru ‘l fuq mill-2,500 appuntament fix-xahar mill-employment advisers, dejjem qed nitkellem fuq dawk li jiġu, mhux fuq dawk li jkunu planned għaliex dawk ikunu ferm aktar.  

THE CHAIRMAN:  Dawn kollha jkunu unemployed?

IS-SUR RAPHEAL SCERRI:  Huma n-nies unemployed il-ġodda li jiġu mgħajta għal dan il-personal action plan pero’ imbagħad għandek l-istock li huwa l-obbligu tagħna li nibqgħu niffolowjawh.  Per eżempju, bħalissa qegħdin nagħmlu eżerċizzju fuq il-kwalifiċi, jiġifieri qed ngħajtu lill-istock kollu - sintendi l-ġodda qegħdin jintalbu mill-ewwel f’din l-intervista biex iġibu kopja tal-kwalifiċi oriġinali tagħhom biex nimmappjawhom ma’ dawk li qed ifittxu x-xogħol - biex nerġgħu nirrevedu t-tip ta’ preferenzi għax jista’ jkun li l-preferenzi li kellhom, illum il-ġurnata nbiddlu skond id-domanda tax-xogħol.  Jiġifieri għandek din il-flow kollha għaddejja f’numru ta’ intervisti.

Għalkemm l-istock jidher li qisu dejjem jibqa’ l-istess, in-nies li jiġu jirreġistraw huwa kbir fit-tliet partijiet, jiġifieri inti ma tridx tara biss l-istock li fl-aħħar tax-xahar ikollok jirreġistraw fuq l-ewwel parti, imma trid tieħu wkoll in konsiderazzjoni n-nies li ġew u qatgħu, jiġifieri dejjem hemm dan it-turnover u allura l-ETC dejjem għaddejja mhux biss ma’ dawk il-5,000 imma ma’ l-istock kollu.

ONOR. KARL CHIRCOP:  L-ETC hija konxja li fis-suq matul dawn l-aħħar ftit snin qegħdin ifaqqsu kumpanniji privati li joffru employment services?  

IS-SUR RAPHAEL SCERRI:  Iva.

ONOR. KARL CHIRCOP:  L-ETC min-naħa tagħha qiegħda tagħmel xi ħaġa biex lil dawn il-kumpanniji tipprovdilhom ċertu standard ta’ etika?  Huwa minnu li dawn il-kumpanniji f’xi każijiet, jekk mhux dejjem, bħala forma ta’ remunerazzjoni qegħdin jitolbu anke sa tliet xhur paga lill-klijenti tagħhom li jsibu x-xogħol?  Napprezza li hija diffiċli biex tippruvaha din, pero’ jien smajtha tingħad.

IS-SUR RAPHAEL SCERRI:  Iva, anke aħna smajna.  L-ewwelnett irrid nagħmilha ċara li dawn l-aġenziji privati ma jakkwistawx il-liċenzja mingħand il-korporazzjoni imma jakkwistawha mingħand id-direttur tad-department of industrial and employment relations, jiġifieri aħna m’aħniex obbligati li noqogħdu nagħmlu ċerti tip ta’ checks bħal li m’huwiex legali li jieħdu fondi mill-individwu imma suppost li jeħduhom mingħand l-employer.

Bħala risposta għad-domanda tiegħek dwar jekk nikkollaborawx flimkien ngħidlek li iva, aħna nikkollaboraw magħhom.  Illum il-ġurnata hemm madwar 37 minn dawn l-aġenziji li huma reġistrati għalkemm m’humiex kollha attivi u lill-klijenti tagħna ninformawhom bihom għax l-għan tagħna huwa l-istess, dak li nsibu x-xogħol lil min irid jaħdem.

ONOR. KARL CHIRCOP:  Għax il-mistoqsija toħroġ waħedha:  Dawn minn fejn jgħixu?

IS-SUR RAPHAEL SCERRI:  Huma jgħixu mill-fees ta’ l-employer li jkun mar għandhom minflok ġie għand l-ETC u huwa mingħandu li jieħdu tliet xhur paga mhux mingħand min ikun beda jaħdem.  Aħna min-naħa l-oħra naħdmu ħafna magħhom u anke norganizzaw seminars u open days flimkien fil-job centres tagħna, għaliex nerġa’ ngħid li l-għan tagħna huwa li min qed ifittex ix-xogħol ngħinuh isibu.  Jiġifieri jekk lili tavviċinani waħda minn dawn l-aġenziji u tgħidli li għandha għaxar jobs li ma tistax timlihom u titlobni biex nagħtiha n-nies, jew inkella titlobni nippromwovilha d-dettalji ta’ ċerti nies fil-job centres jew fuq il-website tagħna, jiena ngħinha.  Lill-klijenti tagħna wkoll nagħtuhom id-dettalji tagħhom biex bħalma ġew jirreġistraw magħna, jekk iridu jmorru għandhom ukoll, pero’ apparti dan l-ETC m’għandhiex l-kontroll ta’ dawn l-entitajiet.

ONOR. CHRIS AGIUS:  Nafu li fis-sajf ikollna ħafna studenti kemm mill-universita’ kif ukoll mill-MCAST.  Dawn b’xi mod jingħataw xi attenzjoni partikolari mill-ETC?  

IS-SUR RAPHEAL SCERRI:  Fil-fatt għalihom għandna tliet servizzi.  Servizz wieħed huwa li kuljum għall-ħabta tas-7:00p.m. nibagħtu lista tal-vacancies, kemm ta’ l-ETC kif ukoll tal-gazzetti - kuljum aħna nixtru l-gazzetti u nagħmlu screening tagħhom biex dak li jkun minflok joqgħod jixtri l-gazzetti nibagħtulu lista tax-xogħlijiet, fil-fatt nibagħtuhom lil madwar 7,000 e-mail address – jiġifieri jekk hemm xi studenti ta’ l-universita’ jew ta’ l-MCAST jew xi ħadd ieħor li jixtieq jidħol fid-dinja tax-xogħol u jibgħatli l-e-mail tiegħu, jiena ndaħħlu f’dan ir-reġistru u kuljum nibgħatlu l-lista.  

Servizz ieħor huwa dak tal-website fejn hemmhekk wieħed jista’ jidħol u jara l-vacancies.  Fil-website, apparti l-vacancies wieħed jista’ jagħmel ukoll is-CV tiegħu u jekk jagħmel dan u jkun qal li jixtieq jagħmel xogħol klerikali u tidħol domanda għal xogħol klerikali li taqbel mas-CV tiegħu, b’mod awtomatiku jirċievi sms jew e-mail, skond kif jagħżel hu, biex ninnotifikawh.

It-tielet servizz huwa r-reġistru li jissejjaħ il-part 3B li qiegħed proprju għal studenti li qed ifittxu xogħol temporanju u allura studenti bħal dawn jistgħu anke minn qabel waqt li jkunu għadhom l-universita’ jew l-MCAST jirreġistraw f’dan ir-reġistru u jibdew jirċievu notifikazzjonijiet min-naħa tagħna.  

Kif wieħed jista’ jara hemm servizzi varji apparti l-job centres li b’mod speċjali fis-sajf ikunu frekwentati ħafna minn studenti.  Għandna mbagħad il-vacancies on board, it-touch screen computers, l-istand alone computers fejn jekk wieħed m’għandux internet id-dar imur fil-job centre tagħna u jkun jista’ jidħol f’website ta’ private employment agencies minn hemmhekk, u diversi skemi oħra.

IS-SUR JOE CUTAJAR:  Xi ħaġa oħra li xtaqt inżid ma’ dan hija li kategoriji oħra li jkunu available fis-sajf, jiġifieri li ma jkollhomx interess li jkomplu jistudjaw huma dawk iż-żgħażagħ li wara li jlestu l-iskola compulsory ovvjament jiġu għandna jirreġistraw.  Dawn għandna skema partikolari ddedikata għalihom fejn nagħtuhom programm dettaljat dwar kif ifittxu mpjieg, ngħinuhom billi nuruhom kif imorru biex jippreżentaw ruħhom, nagħtu anke ħiliet bażiċi lil min ikollu bżonnhom u nagħtuhom ukoll informazzjoni dwar programmi ta’ taħriġ li huma jistgħu jiffollowjaw anke dawk li jsiru minn diversi istituzzjonijiet edukattivi għax l-għan tagħna primarjament huwa li nħajruhom ikomplu jistudjaw.  Jekk imbagħad jibqgħu deċiżi li jridu jaħdmu, parti mill-programm jinkludi visits għand ċerti employers biex huma jkollhom idea ċara ta’ x’jista’ joffrilhom is-suq tax-xogħol u fejn jistgħu huma jiffittjaw f’din id-dinja tax-xogħol.  Dan il-programm huwa fuq tul ta’ għaxar ġimgħat b’20 siegħa fil-ġimgħa u normalment ikollna bejn 250 u 300 żagħżugħ u żagħżugħa jipparteċipaw fih sena wara l-oħra.  

THE CHAIRMAN:  Xtaqt at this stage kjarifika min-naħa ta’ l-awditur.  Filwaqt li paragrafu 9 ta’ l-executive summary tal-performance audit report jgħid li:  

“Overall, the majority (70 per cent) of interviewed employers stated that the job matching service has improved (Para 2.6.7).  This positive trend is also reflected in the significantly high number of interviewed employers (94 per cent) who responded that they would use the service again for their recruitment (Para 2.6.8)”, 

paragrafu 13 jgħid li:  

“The NAO survey found that 72 per cent of interviewed clients could not always choose at least one of the persons submitted by ETC for a notified vacancy.”.  

Jiġifieri donnu li min-naħa waħda l-employers qed jgħidu li they are satisfied u min-naħa l-oħra qed jgħidu li l-ETC m’hijiex qed tibgħat nies matching their requirements.  

IS-SUR JOSEPH G. GALEA (Awditur Ġenerali):  Il-messaġġ kien li in ġenerali  s-servizz sabuh effiċjenti ħafna, pero’ imbagħad kien hemm dawk li qed jgħidu li ma ntbagħtitilhomx il-persuna eżatta kif xtaqu.  F’dan il-każ naħseb li l-ETC tista’ tirrispondi u tgħid għaliex ma bagħtux il-persuna li kienet taqbel. 

MS. SUE VELLA:  Jien naħseb li hawnhekk il-problema m’hijiex waħda ta’ matching imma hija ta’ nuqqas ta’ rieda ta’ dak li jkun li jaħdem.  Illum il-ġurnata l-matching isir automated, jiġifieri l-matching ikun tajjeb daqs l-informazzjoni li jagħtina l-employer, pero’ xorta waħda nisimgħu on a daily basis li r-reġistranti jmorru għand l-employer jgħidulu li ma jridux jaħdmu imma jitolbuh jgħidilna li marru ħalli aħna ma naqtgħuhomx mir-reġistru.

THE CHAIRMAN:  Ovvjament dan m’huwiex fair u ċert li din is-sitwazzjoni ddejjaq ħafna nies.  Tagħmlu xi rakkmandazzjoni dwar x’għandu jsir bħala leġislazzjoni f’każijiet bħal dawn fejn ikun hemm min ma jridx jaħdem u jrid joqgħod jieħu l-benefiċċji soċjali?  

MS. SUE VELLA:  Jekk insiru nafu b’każijiet bħal dawn -  ħafna mill-employers ma jkunux lesti li jitilgħu jixhdu u nifhimhom għaliex dawn diġa’ jkunu tilfu ħin biżżejjed – aħna nneħħuhom mir-reġistru u jitilfu l-benefiċċju għal sitt xhur, pero’ ovvjament irid ikun hemm evidenza qabel ma taqbad u ttellef lil xi ħadd il-benefiċċju għal sitt xhur.  Aħna nikkonsidraw kull każ fid-dettall fl-objections process.  

Kif qal Raphael qabel, l-akbar shift li kellna kienet li mill-passivita’ għaddejna għall-attivita’; kull servizz qed ipoġġi l-onus fuq il-job seeker li jurina li verament qed ifittex xogħol.  

IS-SUR RAPHAEL SCERRI:  Fil-fatt kif diġa’ ntqal, 70% tal-klijenti li ħadu sehem fis-survey qalu li s-servizz tjieb, jiġifieri fejn qabel kienu jirċievu listi twal, issa qed nibagħtulhom listi iżjed concise bl-e-mail within hours li jkun qalilna bil-vacancy.  Li qegħdin nagħmlu wkoll, fuq rakmandazzjoni ta’ l-NAO, huwa li qed nobbligaw lill-klijent jagħtina l-feedback sabiex b’hekk ngħaddulu l-messaġġ li hu għandu jkun attiv u jgħidilna xi jkun ġara u ma ġarax minn kull sottmissjoni li bgħatnilu.  Jiġifieri fejn qabel konna ngħidu lil dak li jkun li hu mitlub imur għal “din” l-intervista mbagħad konna nistaqsu lill-imgħallem jekk marx, issa qed nistaqsu lilu wkoll u min ma jagħtiniex il-feedback jista’ jkun li jiġi maqtugħ mir-reġistru.  Ikun hemm min jgħidilna li mar imma m’aċċettax għax il-paga kienet baxxa u allura jkun ġab il-kundanna tiegħu stess, ikun hemm min jgħidilna li mar imma l-vacancy laħqet imtliet imbagħad aħna naturalment nivverifikaw ma’ min iħaddem u jkun hemm min jagħtina raġunijiet oħra.  Qed nagħmlu dan biex il-messaġġ ikun ċar:  il-klijient huwa obbligat li għal kull domanda li nagħtuh jagħtina l-feedback dwar x’ġara u ma ġarax.  

ONOR. KARL CHIRCOP:  Xtaqt nagħmel ftit domandi dwar Għawdex.  Nafu li fl-aħħar sentejn jew tlieta il-qgħad żdied b’mod allarmanti f’Għawdex - sfortunatment m’għandniex aċċess għad-diversi rapporti dwar il-labour market situation li ġew ippubblikati fuq din il-gżira.  Naf ukoll li ġiet imnedija xi skema ġdida biex ninċentivaw employers jimpjegaw aktar nies pero’ naf ukoll li din l-iskema għandha ċerti anomaliji fis-sens li fi gżira żgħira bħal m’hi Għawdex li titlob li biex employer jibbenefika mill-funds li qed jiġu offruti u mill-faċilitajiet irid ikun jimpjega aktar minn ħames min-nies diġa’ hija daqsxejn ta’ ereżija għax ftit hemm industriji li jimpjegaw iktar minn ħames min-nies u għalhekk wieħed irid joqgħod attent kif jindirizza dawn l-iskemi jekk verament jemmen f’dak li qed jagħmel u verament irid jgħin.  

MS. SUE VELLA:   Nista’ ngħid li bħalissa hemm 609 reġistrant fuq il-part I tar-reġistru f’Għawdex.  Għal dik li hija skema naħseb li qed tirriferi għall-employment aid scheme għal Għawdex li ġiet launched proprju l-bieraħ.  L-ETC tixtieq li mar-round li jmiss tas-social funds tapplika għall-employment aid, jiġifieri wage subsidy, ta’ nofs il-minimum wage għal dawk l-employers li jimpjegaw nies minn kategoriji żvantaġġjati - hawnhekk għandna lista jekk tkunu tridu tarawha.     (Interruzzjonijiet)  Se tiġi aħjar fis-sens li the duration tal-wage subsidy se tkun ħafna itwal minn 13-il ġimgħa.  Per eżempju, qegħdin nipproponu li tad-disabled tkun 12-il xahar - dak huwa l-massimu li jippermetti state aid training exemption – filwaqt li ta’ kategoriji oħrajn bħal, per eżempju, żgħażagħ mingħajr “A” levels tkun ta’ sitt xhur u women returners tkun ukoll ta’ sitt xhur.  Dik se tkun l-iskema ta’ l-ETC, pero’ l-Malta Enterprise xtaqet tagħmel din l-iskema aktar attractive għal Għawdex u allura se jagħmlu top up  u se jagħtu nofs il-paga kollha minflok nofs il-minimum wage u mhux ta’ sitt xhur imma se jużaw il-massimu ta’ 12-il xahar.  Jiġifieri l-iskema se tkun preferenzjali on condition li dawn jimpjegaw ħames persuni jew iktar għalkemm mhux kollha neċessarjament minn disadvantaged categories.  L-Għawdxin li ma jikkwalifikawx għal din il-preferential scheme xorta jkunu jistgħu japplikaw għall-iskema ftit inqas ġeneruża ta’ l-ETC, nisperaw mis-sena 2008.  

IS-SUR CHARLES CASSAR:  Kif qalet is-CEO, hemm pledged min-naħa tagħna li 10% minn kull skema tkun indirizzata lejn Għawdex.  Ovvjament biex skemi bħal dawn jidħlu aktar fl-effettivita’ tagħhom irid ikun hemm response min-naħa ta’ l-employers ukoll.  Dan ma jgħoddx biss għal Għawdex imma jgħodd ukoll għal Malta.  If we are targeting ċerti pockets ta’ persuni u qed nallokaw ċerti fondi għal ċertu numru ta’ targets, ovvjament ir-response irid ikun min-naħa ta’ l-employers ukoll.

ONOR. KARL CHIRCOP:  Irid ikun hemm xi kwalifiċi oħrajn li jridu jiġu sodisfatti biex dak li jkun jikkwalifika għal din l-iskema, apparti milli jridu jimpjegaw mill-inqas ħamsa min-nies?

MS. SUE VELLA:  Il-kwalifiċi huma li l-employer irid jimpjega mill-inqas ħames persuni in the three years from his first application; ma jridx ikollu redundancies jew fis-sena ta’ qabel jew fis-sena tas-sussidju, jiġifieri he can’t displace old staff with new subsidised staff; u jrid iżomm il-persuna sussidjata mill-inqas 12-il xahar except f’każijiet ta’ dixxiplina jew ovvjament jekk jitlaq minn rajh.   Naturalment aħna nidħlu f’kull każ biex naraw li m’hemmx collusion.

THE CHAIRMAN:  12-il xahar matul il-perijodu tas-sussidju?

MS. SUE VELLA:  Iva, fil-każ ta’ Għawdex 12-il xahar għaliex huwa prefenzjali.

THE CHAIRMAN:  Imma wara li se jispiċċa s-sussidju ma jkollu ebda obbligu li jibqa’ jżommhom fl-employment.

MS. SUE VELLA:  Le, it-training aid regulations jgħidu 12-il xahar minn meta jibda jgħodd is-sussidju biex l-impjegati jġibu l-esperjenza tax-xogħol. 

THE CHAIRMAN:  Nirringrazzjakom għall-informazzjoi li tajtuna.  Naħseb li l-ETC hija waħda mill-entitajiet importanti ħafna fil-pajjiż.  Peress li m’hawnx aktar domandi naġġorna l-Kumitat.

Fit-8:29p.m. il-Kumitat aġġorna.    

